
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
» Œዓ कॉस
বড়লোকের সম্বন্ধে খাটে কি না জানি না, কিন্তু পিয়ারীব সম্বন্ধে কিছুতেই খাটে না । সে যে অত্যন্ত সংযমী এবং বুদ্ধিমতী, সে পরিচয় আমি বহুবাব পাইয়াছি ; এবং আমার নিজেরও বুদ্ধি নাই থাক, প্ৰবৃত্তি-সম্পর্কে সংযম তার চেয়ে কম নয়-বোধ করি কারও চেয়ে কম নয়। বুকের মধ্যে যাই হোক, মুখ দিয়া তাহাকে বাহির করিয়া আনা আমার আতি বড় বিকারের ঘোরেও সম্ভব বলিয়া মনে করি না । ব্যবহারেও কোন দিন কিছু ব্যক্তি BBD DDS BDBK DD DSS S DDDD BBY BDBB DB zBDBB DDD কিছু ঘটিয়া থাকে। ত সে আলাদা কথা ; কিন্তু আমার উপর রাগ করিবার তাহাব কিছুমাত্র কারণ নাই । সুতরাং বিদায়ের সময় তাহার এই ঔদাসীন্য আমাকে যে বেদনা দিতে লাগিল, তাহা অকিঞ্চিৎকর নয় ।
অনেক রাত্রে হঠাৎ এক সময়ে তন্দ্ৰ ভাঙিয়া চোখ মেলিলাম । দেখিলাম, রাজলক্ষ্মী নিঃশব্দে ঘরে ঢুকিয়া টেবিলের উপর হইতে আলোটা সরাইয়া। ওদিকে দরজার কোণে সম্পূৰ্ণ আড়াল করিয়া রাখিয়া দিল । সুমুখের জানালাটা খোলা ছিল-তাহা বন্ধ করিয়া দিয়া আমার শয্যার কাছে আসিয়া এক মুহুর্ত চুপ করিয়া দাড়াইয়া কি যেন ভাবিয়া লইল তারপরে মশারির ভিতরে হাত দিয়া প্ৰথমে আমার কপালের উত্তাপ অনুভব করিল ; পরে জামার বোতাম খুলিয়া বুকের উত্তাপ বারংবাব অনুভব করিতে লাগিল। নিভৃতচারিণীব এই গোপন করষ্পর্শে প্রথমটা কুষ্ঠিত ও লজ্জিত হইয়া উঠিলাম ; কিন্তু তখনই মনে হইল, সংজ্ঞাহীন রোগে সেবা করিয়া যে চৈতন্য ফিরাইয়া আনিয়াছে, তাহার কাছে আমার লজ পাইবার আছে কি ! তাহার পরে সে বোতাম বন্ধ করিল ; গায়ের কাপড়টা সরিয়া গিয়াছিল, গলা পৰ্যন্ত টানিয়া দিল ; শেষে মশারির ধারগুলো ভাল করিয়া গুজিয়া দিয়া অত্যন্ত সাবধানে কপাট বন্ধ করিয়া বাহির হইয়া গেল ।
আমি সমস্তই দেখিলাম, সমস্তই বুঝিল্লাম। যে গোপনেই আসিয়াছিল, তাহাকে গোপনেই যাইতে দিলাম। কিন্তু এই নির্জন নিশীথে সে যে তাহার কতখানি আমার কাছে ফেলিয়া রাখিয়া গেল, তাহা কিছুই জানিতে পারিল না। সকালে প্ৰস্ফুট জ্বর লইয়াই ঘুম ভাঙ্গিল। চোখ-মুখ জ্বালা

		 এই পাতা শেষ সম্পাদিত হয়েছে ১৭:৫৭টার সময়, ২০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

